
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মা




 ঠিক হ’য়ে গেছে?

 হাঁ, আমিই এর অধিকারী।

 অর্থাৎ আবার তুমি জেলে যাবে। এ কি সম্ভব হ’ত না···

 কি?

 যে, আর কেউ নিশান ব’য়ে নিয়ে যেতো?

 না।

 এববার ভেবে দেখ, কত প্রভাব তোমার। সবাই তোমায় কত পছন্দ করে! তোমার আর নাখোদ্কার মতো নামজাদা বিপ্লবপন্থী আমাদের মধ্যে আর নেই। একবার ভেবে দেখ, মুক্তিকল্পে কত-কি করার শক্তি আছে তোমার। তাই তো তোমাকে পেলে তারা ছাড়বে না, দীর্ঘকালের জন্য দূরে সরিয়ে ফেলবে তোমায়।

 না শশা, আমি সংকল্প করেছি, কোন-কিছুই সে সংকল্প থেকে আমায় টলাতে পারবে না।

 পারবে না? যদি আমি অনুরোধ ক’রে বলি, পেভেল···

 এমন অনুরোধ তোমার করা উচিত নয়, শশা।

 উচিত নয় পেভেল! আমি মানুষ, রক্ত-মাংসধারী মানুষ।

 শুধু মানুষ নও, অতি-মানুষ। তাইতো তোমাকে আমি ভালোবাসি এবং জানি তুমি অমন অনুরোধ করতে পারো না।

 তবে যাও পেভেল···ব’লে শশা তাড়াতাড়ি চলে যায়।

 মার মন আবার আশঙ্কায় দুলে উঠে। পেভেলের সঙ্গে দেখা হ’লেই জিগ্যেস করেন, পয়লা মে আবার কি করতে চাস?

 পেভেল বলে, নিশান হাতে শোভাযাত্রা চালিয়ে নিয়ে যাবো। এতে জেল হবে বলে মনে হয়।

